
* ئەگەر خۆت بە خوێنەران بناسێنیت؟
- زریان عەتار قادر لە دایكبووی ساڵی 1994ی شاری سلێمانیم.

* بۆچی بواری پاسكیل سواریت هەڵبژارد؟
-چونكە وزەو تواناو بەهرەی خۆمم لەو یارییەدا دۆزیوەتەوە.

* هەست ناكەیت ئەم وەرزشە ماندوو بوونی زۆری تێدایە و كێشەی بەربوونەوە و زیان گەیاندن 
بە لەشی هەیە كە زۆر جار روو بەڕووتان دەبێتەوە؟

-بێ گومان ماندووبوونی تێدایە و س������ەخترین یارییە، چونكە یاری������زان رووبەڕووی رووداوی 
زۆر دەبێتەوە چونكە لەس������ەر شەقامەكان ڕاهێنان و مەشقەكانمان ئەنجام دەدەین،بەتایبەتی لەسەر 
شەقامی سەرەكیی نێوان سلێمانی - دوكان، خۆشم لە كاتی ڕاهێنانەكاندا لەسەر رێگای دوكان 
ئۆتۆمبیل لێی داوم و بۆماوەیەك لە یاری دابڕام، بەڵام حەز وخۆشەویستیم بۆیارییەكەم زۆر بوو 

دوای چاك بوونەوە دەستم بە مەشق كردن كردەوە.
* ماوەیەكی زۆر لە یانەی نەورۆز بووی بۆچی ئەم یانەیەت بەجێهێش������ت، ئەگەر كێش������ەكان 

بەتەواوی روون بكەیتەوە؟
- ماوەی 3س������اڵ یاریم بۆیانەی نەورۆز كردلە س������اڵی 2010-بۆس������اڵی 2012 گرێبەستم 
مۆركردبوو، بەڵام دوای كۆتایی هاتنی ساڵی 2012 پێم ڕاگەیەنرا كە گرێبەستەكەم تاساڵی 
2014یە، بۆیە ئەو هەواڵە زۆر توڕەی كردم لە هەمان كاتیش������دا لەگەڵ ڕاهێنەرەكەم كێشەم 

هەبوو، بۆیە بڕیارم دا لەم یانەیە بچمە دەرەوە. 
* ئێستا لە یانەی دوكانیت گرفتت بۆدروست نابێت لە رووی وەرزش كردنەوە بە تایبەتی 

كە تۆ لە سلێمانی داەنیشیت ؟
- ئێس������تا لە یانەی دوكان زۆر دڵخۆشم و هیچ كێشەیەكم بۆدروست نەبووە، چونكە مەشق 
كردنی من هەر لەسەر رێگای سلێمانی - دوكان بووە، ڕاهێنەرەكەشم كاك خەسرۆ هیچ كات 

نەیهێشتووە كێشەم بۆدروست بێت.
* وەرزش كردن چی پێ بەخشیویت و چی لێ سەندویتەوە؟

- لەرێگای وەرزش������ەكەمەوە چەند كەسێكی بەڕێز و خۆشەویستم ناسیوە و بە پێچەوانەشەوە 
وەرزش������ەكەم وای لێ كردوم كە هەس������ت بە بوونی خۆم بكەم و هێز و تواناكانی خۆم ببینم و 

بزانم.
* ئەگەر چەپكە گوڵێكت پێ بێت پێشكەشی كێی دەكەیت؟

-كەسانی خۆشەویس������تم زۆرن گوڵیان پێشكەش بكەم، پێشكەشی دایكم و باوكمی دەكەم 

زریان عەتار یاریزانی پاسكیل سواری هەڵبژاردەی عێراق:

تاكە كچم لەسەر ئاستی عێراق 
میدالیای زێڕم بەدەستهێناوە

چونكە زۆر یارمەتیدەرم ب������وون، دواتریش ڕاهێنەرەكەم كاك 
خەسرۆ و كاك س������ەلامی خۆشەویست،وەكو وەفایەك بۆكاك 
سیروانی ڕاهێنەری پێش������ووم چونكە ئەو منی گەیاندە ئەو 

ئاستەی ئێستام.
* چ شتێك زۆر بێزارت دەكات لە ژیانی وەرزشیت؟

- پێش هەموو شتێك تێكەڵ كردنی حزبایەتی بە وەرزشەوە 
پاش������ان ئەو كەس������انەی وەرزش دەكەن و روحی وەرزش������یان 

تێدانییە.
* ئەگەر یانەیەكی شاری هەولێر داوات لێ بكات بۆوەرزش 

كردن ئامادەیت بێتە ئەو شارە؟
- م������ن بڕیارم داوە هەر لە یانەی دوكان بمێنمەوە، بەڵام لە 
كاتێك������دا كە یانەی دوكان تێك بچێت بە ش������انازیەوە ئامادەم 
یاری بۆ یانەیەكی ش������اری هەولێربك������ەم، چونكە ئەوانیش 

كەسانی بەڕێزی وەرزشیی زۆریان تێدایە.
* باشترین دەستكەوتەكانت وەكو یاریزان؟

-جگە لەوەی كە چەند ساڵێك لە هەموو قۆناغەكان یەكەمی 
عێراق بووم خاوەنی چەندین مەدالیام لەسەر ئاستی عەرەب، 
س������اڵی 2011 بوومە خاوەنی مەدالیای برۆنز لەسەر ئاستی 
عەرەب، لە س������اڵی 2012 بوومەخاوەنی دوومەدالیای زیو لە 
هەمان پاڵەوانییەتی، لە س������اڵی 2013 لە وڵاتی ئیمارات لە 
پاڵەوانێتیی عەرەبیدا مەدالیای زیوم بەدەست هێنا،وەكو تاكە 
ك������چ لە هەڵبژاردەی عێراق بوومە خاوەنی مەدالیای زێڕیش 

پلەی یەكەمم لەسەر ئاستی عەرەبیش بەدەستهێنا.
* لە ژیانی وەرزشیتدا بەهیوای چیت ؟

- بەهیوام بتوانم لە پاڵەوانێتیی ئاسیا ببمە خاوەنی مەدالیا 
وهەوڵیش بۆ ئەوە دەدەم.

* چ������ی بەوكچانە دەڵێیت كە هاوتەمەنی تۆن و لە وەرزش 
دابڕاون؟

-ب������ەردەوام بن و كۆڵ نەدەن تاك������و بتوانن لە وڵاتانی 
دیك������ەدا رۆڵی وڵاتەكەی خۆیان ببین������ن و ببنە جێی 
ش������انازی.هیوادارم بتوان������ن لە هەر یاریی������ەك توانای 

وەرزشیی خۆیانی تێدا بدۆزنەوە.
* جگە لە پاسكیل چی یارییەكی دیكەت كردووە؟

- یاری باس������كە و بالەش������م كردووە ب������ەڵام تەنیا لە 
قوتابخانەكان كردوومە ل������ە هیچ یانەیەك یاری دیكەم 

نەكردووە .
* بەهیوای تا چەند س������اڵی دی لە جیهانی وەرزش 

بەردەوام بیت؟
- من كاتم بۆ وازهێنان دانەناوەو ئەگەر وازیش لە یاری 
بهێنم هەر لەو بوارەدا وەكو ڕاهێنەر یان سەرپەرشتیار لە 

وەرزش دەمێنمەوە.
* حەزدەكەیت لە داهاتوودا قوتابخانەیەكی پێگەیاندنی 

یاریزانان بكەیتەوە لە شارەكەتان؟
- بەڵێ، بابەتێكی لەم جۆرە لە بەرنامەی ژیانمدایە، 

بەڵام دوای چەند ساڵێكی دیكە ئەنجامی دەدەم.
*لە قۆناغی ئێس������تادا ئاس������تی پاسكیلس������واری لە 

كوێدایە؟
- ئێس������تا لە ئاستێكی زۆر باش������دام چونكە هەر لە 
سەرەتای ساڵی 2013 وەكو تاكە یاریزان بوومە خاوەنی 
مەدالیای زێڕو یەكەمی وڵاتانی عارەبی بووم، ئاستی 

ئەم یارییەش پێش بینی دەكەم زۆر بەرز بێتەوە .
* دوا پەیڤت بۆ گۆڤاری گوڵان؟

-هیوام س������ەركەوتنتانە بۆزیاتر خزمەت كردنی بواری 
وەرزشی ئافرەتان و گرنگیدان بە وەرزشە جۆراوجۆرەكان 

لە شارەكانی كوردستان بەبێ جیاوازی.

 شاری س������لێمانی لە ئێستادا گەش������ە كردنێكی باشی لە رووی وەرزش������كردنەوە بەخۆیەوە 
بینیوە،لەیاریی پاسكیل سواریشدا خاوەنی چەندین یاریزانی بەتوانایە كە چاوەڕوانی پاشەڕۆژێكی 
باشیان لێ دەكرێت،لەم ناوەشدا دیمانەیەكمان لەگەڵ یاریزان و پاڵەوانی عەرەب زریان عەتار كچە 
یاریزانی یانەی وەرزشی دوكان ئەنجامداو لە نزیكەوە چەندین پرسیاری تایبەتمان ئاراستە كرد. 

بەمەبەستی زیاتر خزمەت كردنی 
یاری بادمنتۆن لە شارەكانی 

كوردستان،یەكێتیی بادمنتۆنی 
كوردستان لە قەزای كۆیەی سەر 
بە پارێزگای هەولێر و لەهۆڵی 

یانەی كۆیە بەبەشداری 17یانەی 
شارەكانی كوردستان پاڵەوانێتیی 

بادمنتۆنی یانەكانی كوردستان لە 
ئاستی پێشكەوتووان بۆماوەی سێ 
رۆژ ئەنجامدا،لە پاڵەوانیتییەكەشدا 
لە ماوەی سێ رۆژی یارییەكاندا 

یاریزانانی بەشداربووی 
پاڵەوانێتییەكە ئاستێكی بەرزیان 
پێشكەش كردو بەردەوام بوون لە 

كێبركێ كردن لەسەر بەدەستهێنانی 
نازناوی پاڵەوانێتییەكە،دوای 

ململانێیەكی بەهێزی نێوان تیپە 
بەشداربووەكان یانەی ئەكاد توانی 

نازناوی پاڵەوانێتییەكە بگەڕێنێتەوە 
پایتەختی كوردستان، ئەنجامی 
كۆتایش بەم شێوەی خوارەوە بوو.

1-یانەی ئەكاد
2-یانەی گازی باكور

3-یانەی سیروانی نوێ
3-یانەی سۆلاڤی نوێ

ئەكاد نازناوی 
پاڵەوانێتیی بادمنتۆی 
یانەكانی كوردستانی 

هێنایەوە هەولێر

راپۆرتەكانی وڵاتی توركیا رایانگەیاند یانەی گەلاتە س������ەرای چەند یاریزانێكی دەس������ت نیشانكردووە بۆ 
ئەوەی لەوەرزی هاوینی داهاتوودا بۆندیان لەگەڵ مۆربكات، لیستی یاریزانەكانیش بریتی بوو لە گۆڵچی 
ئیسپانیا ئیكەر كاسیاس و هەردوو هێرشبەر، سویدی زلاتان ئیبراهیمۆڤیچ و بەرازیلی هالك.  رۆژنامەی 
فۆتۆماچی توركی لەڕاپۆرتێكدا رایگەیاند یانەی گەلاتەس������ەرای پلانی داڕشتووە بۆند لەگەڵ ئیكەر 
كاس������یاس گۆڵچی یانەی ریال مەدرید مۆربكات بەتایبەتی كە بارودۆخی كاس������یاس لەگەڵ راهێنەر 
مۆرینهۆ زۆر نالەبارە، هەروەها بۆ بەهێزكردنی هێڵی هێرشبەر، یانەی گەلاتەسەرای پلانێكی گەورەتری 
لەبەر دەستە لەرێگای هەوڵدان بۆ مۆركردنی دوو بۆند لەگەڵ یاریزانان زلاتان ئیبراهیمۆڤیچ و هالك .

 شایەنی باسە لەوەرزی گواستنەوەی زستانەدا یانەی گەلاتەسەرای دوو بۆندی گەورەی لەگەڵ یاریزانی 
هەڵبژاردەی هۆڵەندا ویسلی شنایدەر و یاریزانی هەڵبژاردەی كۆت دیڤار دیدی درۆگبا مۆركردبوو.

گەڵاتە سەرای پلان بۆ بۆندی گەورە دادەڕێژێت 

زش
وەر

جۆكۆفیچ كاروانی هەشت ساڵەی نادالی راگرت 
یاریزانی س������ربی نۆڤاك جۆكۆڤیچ پۆلینكاری یەكەمی جیهان لەیاریی تێنسی سەر زەوی نازناوی پاڵەوانییەتی مۆنتی 
كارلۆ ماس������تەرزی بەدەس������ت هێنا، لەیاری كۆتاییدا یاریزان جۆكۆڤیچ بەئەنجامی دوو كۆمەڵەی بێ بەرامبەر لەیاریزانی 
ئیسپانی رافائیل نادالی بردەوە، ئەنجامی كۆمەڵەكان ))6-2، 7-6(( بوو، یاریەكەش 111 خولەكی خایاند.  بەم سەركەوتنە 
نۆڤاك جۆكۆڤیچ زنجیرە س������ەركەوتنەكانی نادالی راگرت لەبەدەست هێنانی ئەم نازناوە كەماوەی هەشت ساڵی لەسەریەكە 
یاریزان نادال نازناوەكەی بەدەست هێناوە، هەروەها ئەوە دووەم دۆراندنە بۆ نادال، یەكەم دۆراندنی بۆ ساڵی 2003 دەگەڕێتەوە 
لەس������ەر دەستی یاریزان جیرمۆ كۆریا، سەركەوتنەكانی نادال بریتیین لە 46 سەركەوتنی لەسەر یەك پێش ئەوەی لەبەرامبەر 
جۆكۆڤیچ تووش������ی دۆڕاندن بێت. شایەنی باس������ە یارییەكانی پاڵەوانییەتی مۆنتی كارلۆ ماستەرز لەسەر یاریگا لمییەكان 

ئەنجام دەدرێن.

ئەستێرەی دیای تۆپی پێی بەرازیلی رۆناڵدۆ رایگەیاند 
یاریزانی پورتوگالی كریس������تیانۆ رۆناڵ������دۆ بەدبەختە، 
چونكە لەهەمان س������ەردەم یاریزانی ئەرژەنتینی لیۆنیل 

میسی یاری دەكات.
رۆناڵدۆ لەكاتی س������ەردانیكردنیدا بۆ شاری تۆرینۆی 
ئیتال������ی ب������ۆ پڕوپاگەندەكردن ب������ۆ یارییەكانی جامی 
كیش������وەرەكانی 2013 ك������ە لە وڵات������ی بەرازیل ئەنجام 
دەدرێت دووپاتیكردەوە كە میس������ی بەچەند پلەیەكی كەم 
باشترە لەكریس������تیانۆ رۆناڵدۆ، بۆیە شایستەی نازناوی 
باشترین یاریزانی جیهانە، هەروەها ئەوەشی راگەیاند كە 
كریستیانۆ بەدبەختە، چونكە لەهەمان سەردەمی میسی 
یاری دەكات و ئەگەر لەهەر كاتێكی دیكە یاری بكردایە 

ئەوە دەبووە ئەفسانەیەكی تۆپی پێی جیهانی.
هەروەه������ا رۆناڵدۆ دەرب������ارەی راهێنەر جۆزی 
مۆرینه������ۆ وتی: مۆرینه������ۆ راهێنەرێكی بێ 
هاوتای������ە و هەردەم بیرۆك������ەی تازەی هەیە و 
دەتوانێت بیرۆكەكانی بە ئاس������انی بگەیەنێتە 

یاریزانەكانی.

رۆناڵدۆی بەرازیلی : 
كریستیانۆ رۆناڵدۆ بەدبەختە

یانەی مانچستەرستی دووەمی خولی ئینگلتەرا هاتە 
ریزی ئەو یانانەی كەچاویان لەسەر یاریزانی هەڵبژاردەی 
ئۆرگوای و یانەی ناپۆلی ئەدیس������ۆن كاڤانی داناوە و 
ئامادەیی خۆی نیشاندان داوە كە یاریزانی ناوبراو بكاتە 
خاوەن گەورەتری������ن مووچە لەمێ������ژووی خولی نایابی 

ئینگلتەرا ))پریمەر لیگ(( .
بەپێ������ی راپۆرتێك������ی رۆژنامەی )دەیل������ی میل( ی 
بەریتان������ی یان������ەی مانچستەرس������تی ئامادەیی خۆی 
نیش������انداوە ب������ری 13،3 ملیۆن پاوەن������د وەك مووچەی 
ساڵانە بداتە كاڤانی ئەگەر یاریزانی ناوبراو رەزامەندی 

نیشان بدات بەیاریكردن لەگەڵ یانەی مان ستی.
چەن������د یانەیەكی گەورەی ئەوروپا وەك ریال مەدرید و 
بایرەن میونیخ ركابەریی یانەی مان ستی دەكەن لەسەر 
كڕینەوەی بۆندی یاریزان كاڤانی، رۆژنامەكە ئەوەشی 
راگەیاند یانەی ستینز هەنگاوی گەورەی بڕیوە لەپێناو 
تەواوكردنی ئەم بۆندە، ئەگەر گفتوگۆكان سەركەوتووبن 
و كاڤانی ببێتە یاریزانی مانچستەرستی ئەوە مووچەی 
هەفتانەی دەگاتە 256 هەزار پاوەند و بەپێش یاریزانی 

م������ان یونایت������د وێی������ن رونی 
مووچەی  ك������ە  دەكەوێت 

هەفتانەی 250 هەزار 
پاوەندە.

هەفت������ەی راب������ردوو لە پەراویزی س������اڵیادی 115 س������اڵی 
دامەرزاندنی رۆژنامەگەری كوردیدا، لێژنەی رۆژنامەنووسانی 
وەرزشی كوردس������تان بە هاوكاری كۆمپانیای كۆرك تیلیكۆم 
لە هۆڵ������ی رووناكی مەراس������یمی رێزلێنانیان ل������ە پۆلێك لە 
رۆژنامەنووسانی وەرزش������ی كوردستان گرت، كە لە نێوانیاندا 

سێ رۆژنامەنووسی فایلی وەرزشی گۆڤاری گوڵان بوو.
لە سەرەتای مەراس������یمەكەدا، كە هەریەكە لە نەوزاد هادی 
پارێزگاری هەولێر و د.شاكر ئەحمەد سمۆ بەڕێوەبەری گشتی 
بەرێوەبەرایەتی وەرزش و س������ەفین كانەبی س������ەرۆكی یەكێتی 
تۆپی پێ كوردستان ئامادەبوون، پێشانگایەكی فۆتۆگرافەری 
ب������ۆ رۆژنامەنووس زیاد هورمزی������اری بەڕێوەچوو، كە تیاییدا 

كۆمەڵێك لە وێنەی ئەرشیفی بواری وەرزشی لەخۆ گرتبوو، 
دواتر مەراسیمی رێزلێنانەكە بەڕێوەچوو، كە تیاییدا هەریەكە 
لە ئەحمەد عەزیز بەرپرس������ی فایلی وەرزشی گۆڤاری گوڵان 
و رێبی������ن رەم������زی و كارزان كانەب������ی پەیامنێرانی گۆڤارەكە 

خەڵاتكران.
هەر ل������ەم مەراس������یمەدا رۆژنامەنووس زی������اد هورمزیاری 
كتێبێكی تایبەت بە وەرزش������وانە دێرینەكانی هەولێر پێشكەش 
ب������ە ئامادەبووان كرد، كە ئەم كتێبە بە كورتی باس������ی ژیانی 
وەرزش������ی یاریزانانەكانی شاری هەولێر دەكات و لەگەڵ چەند 
زانیارییەكی تایبەت لەسەر یاریگەی هەولێر و تیپە میللیەكان 

و چەند تەورێكی تر لەخۆ گرتووە.

لە ساڵیادی 115 ساڵی رۆژنامەگەری كوردیدا...
فایلی وەرزشی گۆڤاری گوڵان خەڵاتكرا

لە شاری هەولێرو لە هۆڵی یارییە تاكەكانی،بەمەبەستی خزمەت 
كردنی یاریی هێزی لەش لە ش������ارەكانی كوردس������تان و بەچاودێریی 
لێژنەی ئۆڵۆمپی كوردس������تان و بەسەرپەرش������تیی یەكێتیی ناوەندیی 
هێزی لەشی كوردس������تان و بەهاوكاریی لقی هەولێری یەكێتییەكە، 
پاڵەوانێتی������ی هێ������زی لەش������ی یانەكان������ی كوردس������تان بۆئاس������تی 
ل������ە یانەكانی  تازەپێگەیش������تووان ئەنجامدرا،بەبەش������داری هەریەك 
)ڕانیە، س������لێمانی،قەڵا، پێشكەوتن، سۆلاڤ، بابە گوڕگوڕ، خاك(
لە پاڵەوانێتییەكەشدا یاریزانانی بەشداربوو لە كێبڕكێی بەهێزدا بوون 
بۆبەدەستهێنانی پلەكانی پێشەوە لە كێشەكانی 53كگم تاكو105كگم، 

ئەنجامی كۆتاییش بەم شێوەی خوارەوە بوو.
1-یانەی سۆلاڤ 57خاڵ

2-یانەی قەڵا 37خاڵ
3-یانەی پێشكەوتن 36خاڵ

4-ریانەی ڕانیە 33خاڵ
5-بابە گوڕ گوڕ33خاڵ

لە كۆتاییشدا خەڵات و دیاری بەسەر یاریزان و تیپە سەركەوتووەكان 
دابەشكرا.

تازەپێگەیشتووانی سۆلاڤ نازناوی هێزی لەشی كوردســــــــــــــــــــــتانیان بەدەستهێنا

لە 115ەیەمین ساڵیادی رۆژنامەگەریی كوردیی )1898-
2013(، بەدروش������می لەكاروانی وەرزش-ەوە بۆ لەشجوانی، 
یەكەم پێش������انگای تایب������ەت بەبڵاوكراوە وەرزش������ییەكان بۆ 
رۆژنامەنووس سەنگەر زرار لەهۆڵی میدیای شاری هەولێر 

كرایەوە.
رۆژانی 21و2013/4/22 بەچاودێ������ری د.كاوە مەحمود 
وەزی������ری رۆش������نبیریی و لاوان و بەئامادەبوونی حاكم ئازاد 
حەمەدئەمین نەقیب و ئەندامانی ئەنجومەنی س������ەندیكای 
رۆژنامەنووسان و م. سەڵاح حەسەن خەسرەو سەرۆكی لیژنەی 
ئۆڵۆمپی هەرێمی كوردس������تان و ژمارەیەكی تر لەمیوانان و 
نوێنەرانی دەزگاكانی راگەیاندن و راگەیاندنكارانی وەرزشی 
پێشانگاكە كرایەوە كە 112 ناونیشانی تێدا خراوەتەڕوو، 91 
بڵاوك������راوەی فەرمیی و 21 بڵاوكراوەی نافەرمیی كە 71 
رۆژنام������ە و 20 گۆڤار و 21 بڵاوك������راوەی نافەرمیش كە 

بەفۆتۆكۆپی و دەستنووس چاپكراون.
 لەسەر ئاستی شارەكانیش 39 رۆژنامە و گۆڤار لەهەولێر 
و 35 رۆژنام������ە و گۆڤ������ار لەس������لێمانی و 4 رۆژنامە و 1 
گۆڤار لەكەرك������وك و 6 رۆژنامە لەده������ۆك و 2 رۆژنامە 
لەكەلار و 2 رۆژنامە لە بەغدا و 1 رۆژنامە لەهەڵەبجە و 1 
رۆژنامە لەسۆران بڵاوكراونەتەوە، بڵاوكراوە نافەرمییەكانیش 
10 لەسلێمانی و 6 لەهەولێر و 2 لەقەڵادزێ و 1 لەرانیە و 

1 لەكەلار و 1 لەچەمچەماڵ دەرچووینە. 

لەپێشانگایەكدا مێژووی 
رۆژنامەگەریی وەرزشیی كوردی 

خرایەڕوو

تازەپێگەیشتووانی سۆلاڤ نازناوی هێزی لەشی كوردســــــــــــــــــــــتانیان بەدەستهێنا

بەمەبەستی زیاتر خزمەت كردنی یاریی پاسكیلسواری و گرنگیدانی 
زیاتربەم یارییە، وەكو بەرنامەی ساڵانەی خۆی بەسەرپەرشتی یەكێتیی 
پاسكیلسواریی كوردس������تان و بەهاوكاری لقی كەركوكی یەكێتییەكە لە 
شاری كەركوك لەسەر ێگای لەیلان –قادركەرم، بەبەشداریی 17یانەی 
شارەكانی كوردستان پاڵەوانێتیی پاسكیلسواریی یانەكانی كوردستان لە 
هەردوو ئاس������تی كوڕان و كچان لە ئاس������ت پێشكەوتووان بەڕێوەچوو، لە 
پاڵەوانێتییەكەشدا یاریزانانی بەشداربووی یانەكانی كوردستان ئاستێكی 
بەرزیان پێش������كەش كردو كێبركێ بەهێزیان دەكرد لەسەر بەدەست هێنانی 
پلەكانی پێشەوەی ریزبەندی یانەكان، ئەنجامی كۆتایی پاڵەوانێتییەكەش 

بەم شێوەی خوارەوەبوو.
پێشبڕكێ دژە كات لە ئاستی كوڕان بۆ40كم

1- یانەی سۆلاڤ
2- یانەی هەولێر
3- یانەی كۆیە

پێشبڕكێ دژە كات لە ئاستی كچان 15كم
1-یانەی دووكان
2-یانەی نەورۆز

3-یانەی ئافرەتانی هەولێر

كچانی دوكان نازناوی پاسكیلسواریی 
كوردستانیان بەدەستهێنا


